
Wemmer nix mih föhlt - 
Wemmer nix mih föhlt - uh - uh! 
Wemmer nix mih föhlt - 
Wemmer janix mih föhlt - uh - uh - uh! 
 
Jeden Dach - do söke ich dä Fähler 
Wat es loss ? Ich föhl´ mich su - 
Su wie nen Ihsedräjer 
Wat sät dä do ? 
 
Ich setze he - met enem stiefe Nacke 
Deef en mir - do es et leis am knacke 
Un well m´r jrad - e Kotelett brode 
Do jeit se op die Dür - 
Un dann steit se em Rahme 
 
Do es jo de Oma - mir deit janix mih wih 
Do es jo de Oma - ich han kein Sorje mih 
Do es jo de Oma - 
Un sin de Hoore och jrieß 
Ohne de Oma - jeit janix mih 
 
Wä kein Oma hät - 
Dat es ene ärme Schluffe 
Dä deit uns leid 
Dä es d´r janzen Dach - nur he dat Bier 
Am suffe - En d´r Kopp 
 
Däm kütt d´r Knies - ad us de Uhre 
Un unger´m Teppich - waaße Pilzkulture 
Dä muß sich selvs - si Brüttche schmiere 
Un jede morje muß hä sich - 
Selvs rasiere 
 
Do es jo de Oma - mir deit janix mih wih 
Do es jo de Oma - ich han kein Sorje mih 
Do es jo de Oma - 
Un sin de Hoore och jrieß uh - uh - uh! 
 
Su en Oma - muß m´r fläje 
Un op keine Fall - nit opräje 
Omas sin of - su zerbrechlich 
Omas sin einfach – unersetzlich 
 
Do es jo de Oma - mir deit janix mih wih 
Do es jo de Oma - ich han kein Sorje mih 
Do es jo de Oma - 
Un sin de Hoore och jrieß 
Ohne de Oma - jangk nit fott – 
Komm bliev he 
 
Do es jo de Oma - mir deit janix mih wih 
Do es jo de Oma - ich han kein Sorje mih 
Do es jo de Oma - 
Un sin de Hoore och jrieß uh - uh - uh! 


